ՏԵՂԵԿԱՆՔ
«Հայաստանի Հանրապետության կառավարության 2002 թվականի հունիսի  6-ի N 886-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման  նախագծի ընդունման վերաբերյալ
	Առաջարկության հեղինակը
/ստացման ամսաթիվը/
	Առաջարկության և դիտողության պարզաբանումը

	ՀՀ մշակույթի նախարարության պարզաբանումները և հիմնավորումները

	ՀՀ ֆինանսների նախարար
2015-01-23
02/83-2/921-15
	ՀՀ կառավարության որոշման նախագծի վերաբերյալ դիտողություններ և առաջարկություններ չունենք:
	Ընդունվել է  ի գիտություն:


	ՀՀ կրթության և գիտության նախարար
2015-01-21
01/12.2/417-15

	Նախագծի վերաբերյալ հ. 05/1.1/2-15 գրության՝ հայտնում եմ, որ «Խ. Աբովյանի տուն թանգարան» ՊՈԱԿ-ի կողմից 2014 թվականի ընթացքում աշխատանքներ են տարվել  ՀՀ կառավարության 2014 թվականի սեպտեմբերի 11-ի «Մշակութային արժեքների էլեկտրոնային տեղեկատվական շտեմարանի ստեղծման կարգը և շտեմարանին տեղեկույթ տրամադրող կազմակերպությունների ցանկը հաստատելու մասին» հ. 1058-Ն որոշման համաձայն ՊՈԱԿ-ի հիմնական ֆոնդերի հավաքածուների տեղեկույթի թվայնացման ուղղությամբ: Ներկայումս ընթանում է վերոնշյալ գործընթացը  և  ՀՀ կրթության և գիտության նախարարությունը հնարավորինս օժանդակում է ՊՈԱԿ-ին:
Հաշվի առնելով վերոնշյալը՝ ՀՀ կրթության և գիտության նախարարությունը «Հայաստանի Հանրապետության կառավարության 2002 թվականի հունիսի 6-ի N 886-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծի ընդունումը գտնում է աննպատակահարմար:

	       Չի ընդունվել:
Հայաստանի Հանրապետության կառավարության 2010 թվականի դեկտեմբերի 16-ի N 1686-Ն որոշմամբ «Խաչատուր Աբովյանի տուն-թանգարան» պետական ոչ առևտրային կազմակերպության կառավարման լիազորությունները վերապահվել է ՀՀ կրթության և գիտության նախարարությանը: Գիտական, կրթական ծրագրերի համակարգումը իրականացվում է ՀՀ կրթության և գիտության նախարարության, իսկ ֆոնդի տնօրինումը  ՀՀ մշակույթի    նախարարության կողմից:  Հայաստանի Հանրապետության մշակույթի նախարարության ենթակայությամբ ներկայում գործում է ինը տուն-թանգարան և նախարարությունն ունի թանգարանային գործի` թանգարանային առարկաների վերականգնման, ամրակայման, ֆոնդային գործունեության, թանգարանային միջոցառումների կազմակերպման հարուստ փորձ ուստի «Խաչատուր Աբովյանի տուն-թանգարան» պետական ոչ առևտրային կազմակերպության տեղափոխումը ՀՀ մշակույթի նախարարության ենթակայություն կունենա իր դրական ազդեցությունը:


	ՀՀ արդարադատության նախարար
2015-04-07
02/14/3996-15
	 1. Որոշման նախագիծը (այսուհետ՝ նախագիծ) համապատասխանում է Հայաստանի Հանրապետության Սահմանադրությանը:		
 2. Նախագիծը համապատասխանում է հավասար և ավելի բարձր իրավաբանական ուժ ունեցող իրավական ակտերի դրույթներին:	
 3. Նախագծում իրավական այլ ակտերի նորմերի անհարկի կրկնություններ առկա չեն:	
 4. Իրավական ակտում համապատասխան փոփոխություններ  կատարելու անհրաժեշտությունն առկա է:					
 5. Նախագծում անհրաժեշտ բոլոր հարցերը կարգավորված են:	
 6. Նախագիծն իր մեջ Հայաստանի Հանրապետության կառավարության 2009 թվականի հոկտեմբերի 22-ի «Նորմատիվ իրավական ակտերի նախագծերի հակակոռուպցիոն բնագավառում կարգավորման ազդեցության գնահատման իրականացման կարգը հաստատելու մասին» թիվ 1205-Ն որոշմամբ հաստատված կարգի 9-րդ կետով նախատեսված որևէ կոռուպցիոն գործոն չի պարունակում:				
 7. Օրենսդրական տեխնիկայի կանոնները մասամբ պահպանված չեն: Այսպես` նախագծի նախաբանում «մասի» բառը անհրաժեշտ է փոխարինել «կետի» բառով` ելնելով 
«Իրավական ակտերի մասին» ՀՀ օրենքի 41-րդ հոդվածի պահանջներից:
 8. Նախագիծն անհրաժեշտ է համապատասխանեցնել սույն եզրակացության 7-րդ կետին:
	

Ընդունվել է ի գիտություն:































Ընդունվել է, խմբագրվել է:








Ընդունվել է, խմբագրվել է:


                                                             
Հ. ՊՈՂՈՍՅԱՆ
